ՀԻՄՆԱՎՈՐՈՒՄ
«Հայաստանի Հանրապետության կրթության և գիտության նախարարի 2011 թվականի մայիսի 17-ի N 571-Ն հրամանում փոփոխություններ և լրացում կատարելու մասին» ՀՀ կրթության, գիտության, մշակույթի և սպորտի նախարարի հրամանի նախագծի

1. Միջոցառման իրականացման անհրաժեշտությունը և նպատակը.
Միջոցառման իրականացման անհրաժեշտությունը պայմանավորված է այն հանգամանքով, որ «Հայաստանի Հանրապետության հանրակրթական ուսումնական հաստատություն» պետական ոչ առևտրային կազմակերպության աշակերտական ինքնավարության մարմինների՝ աշակերտական խորհուրդների առաջին ընդհանուր ժողովը հրավիրվում է հաստատության տնօրենի կողմից՝ սեպտեմբեր ամսվա առաջին շաբաթվա ընթացքում։ Տնօրենի կողմից ժողովի հրավիրման լիազորության վերապահումը հակասում է աշակերտական խորհրդի ինքնավարության սկզբունքի լիարժեք իրականացմանը, իսկ խորհուրդը շուրջ մեկ ամիս հնարավորություն չի ունենում հրավիրելու նիստեր, քանի որ դրա կազմը վերջնականապես ձևավորվում է սեպտեմբերի 25-ից ոչ շուտ։

2. Կարգավորման ընթացիկ իրավիճակը և առկա խնդիրները, առաջարկվող լուծումներ.
2025–2026 ուսումնական տարվա ընթացքում առաջարկվող ձևաչափը փորձարկվել է Գավառի Մ. Բունիաթյանի անվան թիվ 8 միջնակարգ դպրոցում, Վանաձորի թիվ 8 հիմնական դպրոցում և Երևանի Սմբատ Բյուրատի անվան թիվ 125 հիմնական դպրոցում։ «Ջինիշյան» հիշատակի հիմնադրամի աջակցությամբ իրականացված փորձնական ծրագրի արդյունքում նշված ուսումնական հաստատություններում աշակերտական խորհուրդները ձևավորվել են մայիս ամսին, ինչը հնարավորություն է տվել գալիք ուսումնական տարվա սկզբից հրավիրել աշակերտական խորհրդի նիստեր։ Միաժամանակ ապահովվել է նախորդ և հաջորդ գումարումների խորհուրդների նախագահների միջև շարունակական համագործակցությունը և փորձի փոխանցումը։

3.Միջոցառման իրականացումից ակնկալվող արդյունքը. 
[bookmark: _GoBack]Սույն փոփոխությունները հնարավորություն կտան ապահովելու «Հայաստանի Հանրապետության հանրակրթական ուսումնական հաստատություն» պետական ոչ առևտրային կազմակերպության աշակերտական ինքնավարության մարմինների՝ աշակերտական խորհուրդների անկախության և գործունեության արդյունավետության մակարդակի բարձրացումը։
Իրավական ակտի մշակման գործընթացում ներգրավված մարմիններ՝ 
ՀՀ կրթության, գիտության, մշակույթի և սպորտի նախարարություն:

Սույն նախագծի ընդունումը չի առաջացնում   պետական բյուջեի  ծախսերի ավելացում և այլ իրավական ակտերում փոփոխություն կատարելու անհրաժեշտություն:


